Lätsi külh, a kassu ei mänestki
Lugu oll´ sääne, et mul oll´ suun kats hambamulku. Imä arvas, et tulõ õks arsti manu minnä.  Kuna arstil oll´ pall´o tüüd, sõs sai arsti manu minekü ao allõs katõ kuu peräst. 
Jõudsõgi kavvaoodõtu päiv kätte. Koon imäga lätsimi arsti ussõ taadõ. Imä viil ussõ takan kamand, et ma peä arsti sõnna kullõma ja et arst ei tii mullõ ültse haigõt. Sääne jutt tei as´a kahtlasõs ja ma naksi pelgäma. 

No ja kutsutigi minnu sisse. Imä tull´ kah moodu peräst üten. Kõik oll´ valgõ ja imelik hais oll´ kah. Ja riistu oll´ kõik kotus täüs. Sai vaivalt pilgu üle kabineti lasta, ku ma käändse kundsa päält ümbre ja pagõsi välla. Es saa imä minnu inäp määndsegi mooduga arsti manu tagasi.

Takastperrä või ütelda, et kõik om poliitiliselt kõrran – ma käve hambatohtri man.

